
1. Inngangur 

Í þessari skýrslu er farið yfir það helsta sem var á döfinni í leikskólanum Sólborg skólaárið 

2021–2022, hvernig gekk að fylgja áætlunum og markmiðum eftir. 

 

2. Skólahald 

Nýtt skólaár byrjaði 16.ágúst þegar leikskólinn opnaði aftur eftir fjögurra vikna sumarleyfi.  

Strax eftir opnun tók við undirbúningur og flutningur nemenda og starfsmanna á milli deilda á 

Torfnesinu. Aðlögun nýrra nemenda byrjaði 24.ágúst á Torfnesi, en henni var frestað um viku 

þar sem það vantaði fólk í vinnu. Þrátt fyrir að búið var að auglýsa og leita eftir fólk um tíma í 

vinnu, gekk illa og seint að ráða inn. Á Tanga var tekið á móti nemendum 16. ágúst kl.13.00 

eftir að búið var að standsetja deildina og funda. 

Skammtíma- og langtíma veikindi settu svip sinn á skólastarfið, auk þess að missa starfsmenn 

út í sóttkví vegna gruns um covid í tíma og ótíma var aukið álag á aðra á meðan á stóð, einnig 

veikindi vegna covid og síðan í kjölfarið kom flensa sem herjaði á börn og starfsfólk fram á 

vorið.  

Ísafjarðarbær tók upp vinnustyttingu 1.janúar 2021, 4 klst á viku hjá öllum nema vakta-

vinnufólki en það kom til framkvæmda 1.maí sama ár.  Reglurnar sem starfsmenn leikskólans 

settu sér hafa verið í endurskoðun reglulega. Það var rætt og kosið um hvort starfsmenn 

leikskólans vildu breyti núverandi fyrirkomulagi þ.e. 3. klst á viku, en niðurstaðan var sú að 

halda þessu sama fyrirkomulagi áfram því það kæmi best út fyrir bæði nemendur og 

starfsemina. Það voru allir sammála um að safna fjórða tímanum upp og taka hann út í fríi þ.e. 

6 dagar á ári hjá þeim sem hafa verið í fullu starfi allt árið.   

Starfsmenn í fullu starfi allt árið eiga nú allir 30 daga í orlof, auk þessa 6 daga í uppsafnaða 

vinnustyttingu, 36 daga samtals, en leikskólinn lokar í 20 daga. Það er ekki gert ráð fyrir 

auknum kostnaði til að mæta vinnustyttingu, hver stofnun á að finna leiðir til að 

endurskipuleggja hjá sér, um annað var ekki samið í samningum, nema hjá vaktavinnufólki. 

Það að láta þetta fyrirkomulag ganga upp getur stundum verið erfitt þegar á bætist uppsafnaðir 

orlofsdagar,veikindi starfsmanna, veikindi barna starfsmanna. Það hefur því stundum komið til 

þess að færa hefur þurft vinnustyttingu til á milli daga/vikna til að láta starfið ganga upp og 

tryggja öryggi með lágmarksmönnun. Það hafa samt allir lagst á eitt til að geta haldið úti 

vinnustyttingu og er mikil ánægja með hana.   

Vinnustytting er orðin almenn í samfélaginu hjá flestum fyrirtækjum, en mismunandi útfærsla. 

Mikilvægt er að mínu mati að það verði endurskoðað í næstu samningum varðandi aukningu á 

stöðugildum í leikskólum til að mæta vinnustyttingu, því hún má aldrei vera á kostnað faglegs 

starfs eða öryggis og velferðar nemenda. 

 

Þrír deildarstjórar ásamt leikskólastjóra fóru á tveggja daga námskeið í Jákvæðum aga (JA) í 

byrjun mars. Stýrihópur innan leikskólans fylgir því svo eftir að unnið sé eftir þeim aðferðum 

sem lagt er upp með. JA er uppeldisstefna sem er byggð á sjálfsstjórnarkenningum og kennir 

félagsfærni og lífsleikni. Litið er á að hvert barn hafi fjórar grunnþarfir; 

• að tilheyra, skipta máli og vera einhvers virði  

• að hafa skilning á eigin getu eða hæfileikum  

• að hafa persónulegt vald og sjálfstæði, fá tækifæri til að leita lausna, læra lífsleikni, sýna 

virðingu og vinna með öðrum 

• kunni félagsfærni og lífsleikni. Með kennslu og æfingu öðlast þau færni. 

 

Leikskólar í Ísafjarðarbæ eru í þróunarverkefni um Snemmbæran stuðning í leikskóla með 

áherslu á málþroska barna á vegum menntamálastofnunar í samstarfi við Áshildi Bj. 

Snorradóttir talmeinafræðing. Leikskólinn er með alla deildarstjóra leikskólans ásamt 

sérkennslustjóra, aðstoðarleikskólastjóra og leikskólastjóra í teymi sem heldur utan um 

verkefnið. Við erum að skoða og endurmeta hvað við erum að gera vel, hvað getum við gert 

betur, vinna að handbók um læsi fyrir skólann, taka til og flokka öll spil, bækur og gera það  

aðgengilegra, halda fræðslu fyrir starfsfólk. Verkefnið er stórt og krefst tíma, en það er 

jafnframt spennandi og mikilvægt. Verkefnið hóst í febrúar 2022 og er áætlað að innleiðingin 

taki eitt ár. 

 

Leikskólinn hefur verið með fastar hefðir í skólahaldi. Þær voru : 

➢ Á föstudögum er skipulagðar gleðistundir í leikskólanum. Nemendur og kennarar koma 

þá saman og njóta ýmiskonar uppákoma eins og t.d. lestur, framsögn, söng eða stuttur 

leikþáttur bæði frá nemendum og kennurum. Deildarnar og stjórnendur skiptast á að 

stjórna gleðistundum. Á Tanga eru fjörugir föstudagar þar sem alls kyns uppákomur eru 

s.s. dansiball, annað sem nemendur hafa óskað eftir. Síðasta föstudag í hverjum mánuð 

er veisla fyrir þau sem eiga afmæli þann mánuðinn á Tanga. 



6 

 

➢ Á Tanga eru morgunfundir alla daga kl.9.00 þar sem farið er yfir það sem er fram undan, 

málefni rædd sem upp koma hverju sinni, annað. 

➢ 5 ára nemendur á Tanga fara til skiptis sitt hvora vikuna í íþróttahúsið við Austurveg og 

í jóga í salnum á Tanga. 

➢ 5 ára nemendur fara í Tónlistarskólann 1x í viku, átta vikur í senn á haust- og vorönn. 

➢  1.október var náttfataball – á hverri deild fyrir sig v. covid. 

➢ 27.október var alþjóðlegi bangsadagurinn og mátti koma með einn bangsa með í 

leikskólann, rætt var um vináttu. 

➢ 8.nóvember, gegn einelti ,byrjað að vinna eftir verkefni Barnaheilla – Blær. 

➢ 16.nóvember dag ísl. Tungu – sleppt vegna veikinda/covid/samkomutakmarkanir 

➢ Frá miðjum desember er sokkastund sem er jólahefð í leikskólanum. Þá er kíkt í sokk 

sem jólasveininn kom með kvöldið áður og lesið þau skilaboð sem leynist í sokknum 

eins og t.d. óskalög jólasveinsins, sögur af jólasveinunum og fjölskyldu þeirra. 

Deildirnar skiptast á að skipuleggja þessar stundir. Reynt er að hafa sokkastundirnar 

jafn margar og jólasveinarnir eru. 

➢ 16.desember var jólastund Sólborgar. Hún var haldin fyrir framan á Króki. Jólasveinar 

komu í heimsókn og tókst þessi nýbreytni mjög vel. Á Tanga dönsuðu nemendur í 

kringum jólatréð í blómagarðinum, boðið var upp á saft. Í hádeginu var jólamatur. 

➢ 19.janúar var haldið upp á 5 ára afmæli 5 ára deildarinnar Tanga. 

➢ 28.janúar var haldið Þorrablót. 

➢ 1.febrúar var haldið upp á 24 ára afmæli Sólborgar. 

➢ 28.febrúar var maskaball. Boðið var upp á bolludagsbollur, auk þess sem kötturinn var 

sleginn úr tunnunni. 

➢ 29.apríl var dótadagur og þá mátti koma með eitt leikfang að heiman. 

➢ 2. júní var útskrift á Tanga í Hömrum. Foreldrar mættu í athöfnina í Hömrum, en á eftir 

var veisla fyrir nemendur og starfsmenn í boði leikskólans. 

➢ 7.júní sungu nemendur á Tanga fyrir forseta Íslands í blómagarðinum. 

➢ 16.júní var sólarganga með nemendum og kennurum á Eyrarskjóli. Farið var í 

skrúðgöngu niður á torg þar sem sungin voru nokkur sumarlög. 

3. Niðurstöður – hvernig tókst til að vinna með starfsmarkmiðin 

 

Ákveðið var á starfsmannafundi í júní 2021 að við ætlum að vinna áfram með tvö sömu 

starfsmarkmið skólaárið 2021-2022  sem lagt var upp með 2020-2021, þar sem covid setti svip 

sinn á getu til framkvæmda. Starfsmarkmiðin voru : 

1. Markviss málörvun. 

2. Jákvæður agi og Vináttuverkefni Barnaheilla – gegn einelti. 

 

1.Markviss málörvun: Leikskólinn er þátttakandi í verkefni sem byrjaði í febrúar sl. um læsi 

eins og fram kom hér að framan. Sérkennslustjóri ásamt stjórnendum og deildarstjórum skólans 

hafa verið að vinna að gerð handbókar fyrir skólann í markvissri málörvun, fara yfir efnivið 

sem til er og merkja, fara yfir og gera Bókasafnið aðgengilegra. Sú vinna er enn í gangi.                                                                                                             

Niðurstöður – hvernig tókst til:  Verkefnið er enn í gangi og vinnslu. Við höfum fengið 

fræðslu fyrir starfsfólk um mikilvægi læsis og stefnum á að það verði áfram því nýir starfsmenn 

koma inn og aðrir hætta. Verkefninu miðar vel áfram. Starfsmarkmið næsta skólaárs er að halda 

þeirri vinnu áfram og festa í sessi, vinna út frá handbókinni sem stefnt er á að líti dagsins ljós á 

nýju ári. 

 

2.Jákvæður agi: Haldið var stutt fræðslunámskeið fyrir starfsfólk haustið 2021 og sett var upp 

framkvæmdaáætlun. 

Niðurstöður – hvernig tókst til: Það ágætlega að fylgja þessu starfsmarkmiði eftir með fræðslu 

fyrir alla Verkefnið er að halda þessu á lofti og minna á,vinna út frá framkvæmdaáætlun. 

Barnafundir og Blær eru að festa sig í sessi í starfi inn á deildum. Nemendur biðja líka um Blæ 

ef á þarf að halda og vita að hann er táknmynd vináttu.  

 

4. Niðurstöður- hvernig tókst til að vinna eftir starfsáætlun 

Stefna leikskólans er að vinna út frá hugmyndafræði Reggio Emilia. Það er okkar leiðarljós í 

öllu okkar starfi allan daginn, alla daga. Við dýpkum okkur í ákveðnum efni/þema sem við 

vinnum síðan með í minni hópum  út frá aldri og þroska barnahópsins hverju sinni. Þema ársins 

2021–2022 var umhverfið og gekk vel að fylgja því eftir þrátt fyrir alls kyns takmarkanir vegna 

covid. Til að fylgja því eftir sem ákveðið er hverju sinni skiptir miklu máli að starfsfólk sé 

upplýst, fái  tíma til undirbúnings og fræðslu s.s. á starfsdögum og námskeiðsdögum. 

5. Fjöldi barna og deilda 

Á Sólborg eru fimm deildir. Á tveimur yngri deildunum Bót og Dokku er pláss fyrir 12-14 

nemendur. Á Naust og Krók er pláss fyrir 18-20 börn. Á Tanga er pláss fyrir 43 börn að hámarki. 

Fjöldi barna á deild fer eftir aldri og samsetningu hópsins.      

  

Skólaárið 2021 – 2022 var fjöldi barna á deildum eftirfarandi: 

Á Bót voru 14 nemendur í árgangi 2020 og 2021.           

Á Dokku voru 15 nemendur samtals í árgangi 2018 og 2019. 

Á Nausti voru 21  nemendur í árgangi 2017.  

Á Króki voru 20 nemendur í árgangi 2017 og 2018.                                                   

 

Á Tanga voru 38 nemendur í árgangi 2016.  

 

 

6. Fjöldi starfsmanna, stöðugildi 

1. júní 2022 störfuðu 36 starfsmenn við leikskólann í 35,25 stöðugildum.  

 

7. Upplýsingar um keypta þjónustu 

Leikskólinn hefur keypt akstur á mat frá Sólborg Torfnesi og á Tanga með hádegismat. Byrjað 

var á að elda fyrir Tanga 04.08.2020 eftir að leikskólinn opnaði aftur eftir sumarleyfi, þar sem 

það koma hagkvæmar út heldur en að kaupa mat úr mötuneyti GÍ fyrir nemendur og þá 

sérstaklega starfsmenn. 

 

8. Upplýsingar um sjálfsmat 

Deildarstjórar, sérkennslustjóri og aðstoðarleikskólastjóri gera skýrslu um starfið fyrir hvern 

mánuð fyrir sig og fylgja henni eftir á fundi fyrir lok skólaárs þar sem farið er yfir hvernig 

starfið gekk. 

Foreldrar og starfsfólk svarar könnun sem kemur frá Skólapúlsinum annað hvert ár. 

Foreldrakönnun Skólapúlsins var lögð fyrir í mars 2022 og voru niðurstöður kynntar  

fræðslunefnd. 

9. Upplýsingar um nauðsynlegar breytingar á húsnæði, lóð. 

Farið var í framkvæmdir 2020-2021 til að bæta hljóðvist á Torfnesi, auk þess sem skólinn var 

málaðar og tókst mjög vel til. Það sem á enn eftir að gera er að klára varðandi loftræstingu, fá 

ný fatahólf, munahólf fyrir starfsmenn, nýjan útiskúr á lóðina. 

Það er löngu tímabært að yfirfara lóðina og gera hana aðlaðandi.Það er mikil möl, sandur á 

henni, illa farið gras, ójafn harður jarðvegur, léleg vegasölt, vantar fleiri leiktæki. Einnig þarf 

að huga að betra aðgengi að skólanum og fleiri bílastæðum.  

 

Það sem þarf að gera :  

• Fá ný leiktæki og kofa á lóðina þar sem nú þegar er búið að taka niður þrjú 

gormaleiktæki sem komu frá Hlíðarskjóli og eru ónýt. 

• Yfirfara og laga gluggaramma í húsnæðinu á Torfnesi og yfirfara á Tanga. 

• Hita í gólf þar sem mikill gólfkuldi er hér, skipta um gólfdúka.  

• Laga loftræstingu fyrir framan Naust og Dokku (er kaldur blástur núna) 

• Skipta út öllum fatahólfum barnanna því þau eru orðin léleg og þurfa viðhald. 

•  Fá nýjan upphitaðan skúr á lóðina fyrir útileikföng og fleira, í réttri lofthæð .  

•  Laga aðkomu að skólanum á Torfnesi til að tryggja öryggi barna, starfsmanna. 

•  Útbúa skjól á Torfnesi fyrir kerrur, þotur, hjól, sem foreldrar/starfsmenn þurfa að 

geyma úti þar sem ekki er pláss inni. Einnig erum við Heilsueflandi leikskóli og hvetjum 

alla til að hreyfa sig í/úr vinnu.    

• Upphitaða stétt fyrir framan skólann og til og frá ruslagámum úti. 

• Stækka hliðið í garðinn að ofan svo hægt er að koma litlu moksturstæki inn á veturna til 

að moka snjó frá neyðarútgöngum. 

• Yfirfara þarf leiktæki og öryggisvarnir á lóð reglulega. Athuga þarf með dren á lóðinni, 

sérstaklega þar sem gamla tónlistaskólaplatan er. Hæðarpunktar á ristum á 

frárennslisrörum/ræsum standa upp úr þannig að vatn rennur ekki niður um þau, einnig 

eru frárennslisrör/ræsi í jörðu meira og minna stífluð.  

• Fá leiktæki og kofa á lóðina við Tónlistarskólann fyrir Tanga. 

• Sal – fjölnotarými. Það þarf sal við leikskólann til að geta verið öll saman þegar það eru 

sérstakar uppákomur, og til vera með hreyfistundir/jóga í, starfsmannafundi, 

foreldrafundi, námskeið, annað. 

• Í ljósi þess að þurfa á tímum út af Covid-19 að skipta húsnæðinu upp í rými þá sjáum 

við og fundum vel fyrir því hvað þrengsli hamla okkur. Fataklefar eru þröngir bæði 

þegar foreldrar eru að koma með og sækja og eins þegar kennarar eru með hópa sem 

þurfa að klæða sig til að fara út/inn. Til að komast milli svæða og upp á loft þurftu 

starfsmenn að nýta ganginn í eldhúsinu til að komast þangað en ráp inn í eldhús er ekki 

leyfilegt að óþörfu. Þá þurftum við um tíma að taka sérkennsluherbergi sem einnig er 

skrifstofa fyrir sérkennslustjóra og aðstoðarleikskólastjóra undir kaffistofu. Það er því 

orðið mjög aðkallandi að fara að skoða með viðbyggingu við skólann eða nýbyggingu 

til að mæta kröfum nútímans um skólabyggingu. 

 

10. Upplýsingar um stórar fjárfestingar 

Eins og fram kemur í lið níu hér að ofan er margt sem þarf að gera varðandi húsnæðið og þá 

sérstaklega lóðina og í kringum lóð, aðkomu að skóla. 

Varðandi innanstokksmuni þá þarf að skipta þarf út skrifborðum og hafa þau hækkanleg, 

endurnýja skrifborðsstóla, bæta við ungbarnastólum, endurnýja borð á deildum, kaupa skilrúm, 

sófa, fjölga fartölvum, rafknúin skiptiborð. Einnig vantar stóra iðnaðarhrærivél í eldhús. Þá þarf 

fara yfir leikaðstöðu úti fyrir nemendur á Tanga og setja þar upp kofa og leiktæki á lóð 

Tónlistarskólans. 

 

11. Samstarf við aðrar stofnanir 

Við höfum átt gott samstarf við grunnskólann, Tónlistarskólann, bókasafnið, íþróttahúsið auk 

annarra þjónustustofnana hér á Ísafirði. Það hefur verið gott samstarf á milli leikskólanna í 

Ísafjarðarbæ en mætti vera meira við Bolungarvík s.s. að fá leikskólastjórann þar á fundi með 

okkur til að miðla þekkingu og reynslu á milli. 

12. Viðhald, breytingar og fjárfestingar  

Eins og fram kemur hér að ofan hafa miklar framkvæmdir verið gerðar innanhúss vetur 2020-

2021 til að laga hljóðvist og bæta starfsumhverfi á Torfnesi. Það sem þarf að huga að næst 

kemur fram í lið 9, en mest kallar á að fara að yfirfara lóðina og bæta aðkomu að skólanum, 

fjölga bílastæðum, geymsluskúr á lóð, geymsluskjól fyrir kerrur, hjól. Einnig þarf að setja 

leiktæki, kofa á lóðina hjá Tónlistarskólanum fyrir 5 ára deildina svo þau geti betur nýtt þá lóð 

t.d. fyrir minni hópa í útiveru og í lok dags og verið nærri deildinni ef eitthvað kemur upp á s.s. 

fara á salerni. 

 

13. Hvernig tókst að halda í fjárhagsáætlun  

Það gekk vel þó sumt sé ófyrirséð. Það er stundum erfitt að áætla einstaka liði því ef hlutir taka 

upp á því að bila getur verið mjög dýrt að gera við þá því öll útseld vinna er mjög dýr. Þá er 

mjög kostnaðarsamt að skipta um perur því það er svo hátt til lofts og þörf á iðnaðarmanni í 

verkið. 

 

14. Lokaorð  

Skólaárið fór ágætlega af stað, þó illa hafi gengið að manna fyrst eftir opnun. Starfsfólk fékk 

góða fræðslu í upphafi skólaárs um meginþætti og áherslur í okkar skóla. Reynslan sýnir að 

mikilvægt er að halda vel utan um starfsmannahópinn og þá sérstaklega nýja starfsmenn. 

Lágt hlutfall menntaðra leikskólakennara er áhyggjuefni og því þeim mun mikilvægara að 

mennta, fræða og styðja vel við þá sem starfa hjá okkur. Starfsmannafundir og starfsdagar eru 

vel nýttir til þessa, auk leiðsagnar dags daglega. Tveir starfsmenn eru í námi í 

leikskólakennarafræðum, skiptir stuðningur sveitarfélagsins þar miklu og er það vel.  

Enn og aftur hafði covid áhrif á skólastarfið en í minna mæli og styttri tíma en áður. Í kjölfarið 

tók við flensa, þannig að eftir áramót var þó nokkuð um veikindi, fyrst vegna covid hjá 

starfsfólki og í kjölfarið kom svo flensan. En það gekk þó oft hafi verið mikið álag á starfsfólki 

við að láta daginn ganga upp, en með samstilltu átaki og góðri samvinnu gekk það vel. 

Leikskólinn er fyrsta skólastigið og skipta fyrstu árin í lífi barns miklu upp á áframhaldandi 

nám og þroska. Því er mikilvægt að byggja á góðum grunni strax í upphafi og skapa allar 

aðstæður sem bestar til þess, með góðum aðbúnaði og vel menntuðu kennurum. 

     

Vinnustyttingin tókst vel til og verður áfram, öllum til mikillar ánægju. Gott starfsumhverfi og 

skilningur yfirvalda á því mikilvæga starfi sem fram fer í leikskólanum skilar sér í ánægðu 

starfsfólki sem sinnir starfi sínu af alúð.  

  

 

 

 

 

Ísafirði 16.ágúst 2022, 

 

 

____________________________ 

Helga Björk Jóhannsdóttir leikskólastjóri. 

 

 
 
 
  


